
SARRERA

Orrialde hauetan Eusko Jaurlaritzak unibertsitate
ikasketetarako ematen duen beka eskatzeko baldintza
eta prozesuaren elementu garrantzitsuenak adierazten
dira.

Unibertsitateko eta goi-mailako ikasketak egiteko beka
hau Euskal Autonomia Erkidegoan egoitza duten

Unibertsitate-gradu zein masterretako ikasleentzat
dago zuzendua.

BETEKIZUNAK

Honakoak dira beka jasotzeko betekizunak
Betekizun orokorrak:

1. Euskal Autonomia Erkidegoko udalerri batean
erroldatuta egotea.

2. lkasketa ofizial batean matrikulatzea eta beka
eskatzen den maila bereko titulaziorik ez izatea.

3. Eskatzaile atzerritarren kasuan, erroldaz gain,

legezko bizileku-baimena izan behar dute
Espainian, indarrean.

Betekizun akademikoak:

1. Gutxienez 60 kreditutan matrikulatzea.
Kredituen zenbaketan ez dira kontuan hartzen
baliozkotutako, aintzatetsitako edo egokitutako
kredituak.

2. Unibertsitateko gradua ikasten duten ikasleak
hurrengo errendimendu akademikoa gainiditu behar
dute: lehen aldiz matrikulatzen den ikasleari ez zaio
ezer exigituko. Bigarren aldiz edo edo maila
altuagoan matrikulatzen direnak:

- Ingenieritza eta arkitektura, matrikulatutako
kredituen %60 gainditzea

- Zientzia adarreko ikasketak %65

- Osasun Zientziak, Gizarte eta Lege Zientziak,
eta Arteak eta Humanitateak %75

Gradu bikoitzen kasuan, egindako bi titulazioak
irakaskuntza-adar berekoak ez direnean, beka
lortzeko behar den errendimendu akademikoa
eskakizun akademiko txikieneko adarrerako
ezarritakoa izango da.

3. Masterren kasuan: Urtebeteko master baterako
edo bi urteko master baten lehen ikasturterako ez
da betekizun berezirik eskatzen. Masterreko 2.
ikasturterako: aurreko ikasturtean matrikulatutako
kreditu guztiak gainditu izana, eta ikasketak
amaitzeko falta diren guztietan matrikulatzea.

Betekizun ekonomikoak: errenta eta ondarea

1. Gehienez bi etxebizitza jabetzan izatea, ohiko
etxebizitza barne.

2. Bizikidetza-unitateko kideen jabetzako hiri-finka
(ohiko etxebizitza kenduta, bestelako etxebizitza,
orube edo lokal) guztien balioa ezin da 42.900
eurotik gorakoa izan.

3. Kide-kopuruaren arabera baimendutako

gehieneko errenta-atalasea ez gainditzea.
* Atalaseok Euskal Herriko Agintaritzaren Aldizkarian (BOPV)
argitaratuko dira  behin beka eskatzeko epea irekita
dagoenean. 3 atalaseetako zeinetan egotearen arabera diru
gehiago edo gutxiago jasoko da bekarekin, eta 3. atalasea
gaindituz gero ez da bekarik jasoko.

4. Diru-sarrerak  behar bezala justifikatzeaq,
ikasketa-gastuari dagokionez

5. 2023ko zerga-ekitaldiko kapital higigarriaren
etekin garbi murriztu guztien eta familiako kide
konputagarrien ondare-irabazi eta -galera guztien
saldo garbi positiboaren baturak ezingo du 1.700
euro gainditu.

6. Bizikidetza- edo familia-unitateko  kide
konputagarrien jarduera ekonomikoen
fakturazio-bolumenaren batura, 2023ko ekitaldiari
dagokiona, ezin da 155.500 eurotik gorakoa izan.

DOKUMENTAZIOA

1. Guztiok aurkeztu beharreko nahitaezko
dokumentazioa:

Bizikidetza- edo familia-unitatearen ohiko
bizilekuaren errolda kolektiboa.

Eskatzailearen libretaren edo kontu
korrontearen IBAN adierazten duen bankuko
ziurtagiria.

2. Nahitaezko dokumentuak, inguruabar
pertsonalen arabera:

- Dibortzio edo banantze kasuetan, gurasoetako
bat eskatzailearekin bizi ez bada ere: hitzarmen
arautzailearen eta/edo epaijudizialaren edo/eta
notarioaren erabakiaren kopia, hitzarmenaren
baldintza ekonomikoak zehazten dituena.

- Hitzarmen arautzailean mantenu-pentsioa ez
ordaintzeagatik demanda judizial bat ezartzen
bada, horri buruzko ebazpen judiziala aurkeztu
behar da (gaurko datakoa).

- Bizikidetza-unitateko kideren baten
desgaitasuna edo mendekotasuna izanez gero:
foru-aldundiak emandako ebazpenaren kopig,
desgaitasun- edo mendetasun-maila aitortzen
duena.

3. Nahitaezko dokumentuak, ingurubar
akademikoen arabera:

- Gradu edo masterreko ikasturte honetako
matrikularen kopia.

- Unibertsitatez aldatu diren Euskal Autonomia
Erkidegoan eta kanpoan matrikulatutako
ikasleak: Master kasuan, ziurtagiri
akademikoaren kopia osoq, sarbidea ematen
dien graduko batez besteko notarekin. Gradu
kasuan, aurreko ikasturteko ziurtagiri
akademikoa, batez besteko nota jasotzen
duena.

- 1. mailako ikasleek, batxilergoko kasuan,
unibertsitatera sartzeko nota jasotzen duen
ziurtagiri akademikoa. Batxiler egin EZ dutenek,
ikasketetarako sarbidea ematen duen
titulazioaren espediente akademikoa, batez
besteko nota jasotzen duena.

- Mugikortasun-programetan parte hartzen
bada, parte-hartzearen ziurtagiria, egunak eta
bizilekua adierazita.

- Matrikula partzialaren salbuespena
aplikatzeko, ikasketak eta lan-jarduera aldi
berean egiten direla egiaztatzen duen
dokumentazioa (lan-kontratuak, lan-bizitza...)..

TRAMITAZIO ELEKTRONIKOA

Ez da beharrezkoa izango eskatzaileak aurreko
ikasturtean espediente elektronikoan sartu zituen
dokumentu iraunkorrak aurkeztea, baldin eta

dokumentu horietan jasotako informazioa aldatu ez
bada.

Aldi baterako dokumentazioa urteko eskaera
bakoitzarekin batera aurkeztu beharko da,
eskatzailearen egoera pertsonalaren arabera.

Dibortzioa gertatuz gero, nahitaezkoa da bi gurasoen
datu pertsonalak sartzeaq, nahiz eta eskatzailearekin
erroldan ez egon. Kasu honetan, ezinbestekoa da
dibortzio-epaia eta hitzarmen arautzailea aurkeztea.

Gomendagarria da jakinarazpenetarako helbide
elektroniko bat eta harremanetarako telefono bat
baino gehiago jartzea.

Nahitaezko dokumentu guztiak aurkeztu behar dituzu
eskabidearekin batera. Dokumenturen bat falta bada
behin bakarrik eskatuko zaizu, zure eskaerarekin
harremanetan jartzeko helbidearen bidez. Kontuan
izan gora jotzeko errekurtsoan ez dela onartuko
eskatzaileak zuzenketa-izapidean edo alegazioetan
aurkez zezakeen dokumenturik.

Eskaera aurkezteko pausoak:

1. Eskaera guztiz elektronikoa da, euskadi.eus >
Hezkuntza > Unibertsitatea eta ikerketa >
Unibertsitateko ikasleak >Bekak eta laguntzak
atalean

ldentifikaziorako eta sinadura elektronikorako
bitartekoen bidez identifikatu eta sinatu behar dira
eskabideak (NAN elektroniko, BakQ edo antzekoen
bitartez)

2. Pertsona behar bezala identifikatu ondoren,
eskaera-formulario elektronikoa bete beharko da.
Inprimaki horrek hainbat fitxa ditu, eta bertan datu
pertsonalak, familiakoak eta akademikoak bete
beharko dira. Bizikidetza-unitateko kide guztiek
alta hartu beharko dute nortasun-agiririk
eguneratuena, NANa edo egoitza-baimena dutela.

3. Eskabidearekin batera aurkeztu beharreko
dokumentazioa bide elektronikoz baino ez da
aurkeztuko. Eskabide elektronikoan nahitaezko
dokumentu guztiak erantsi behar dira, «Erantsitako
dokumentuak» atalean.

8



4. Eskabidea bete ondoren, interesdunak sinatu
beharko du, egoitza elektronikoak onartzen dituen
sinadura elektronikoko sistemetako edozeinekin. Ez
dira kontuan hartuko bide telematikoz betetako
eskabideak, baldin eta ezarritako aurkezpen-prozesua
osatzen ez badute. Eskabide-agiria lortuko da, eta
eskatzaileak gorde beharko du egiaztatzeko.

Eskabideak aurkezteko epea ekaina uztaila hasiera eta
iraila erdialdera bitartekoa izango da, urtez urteko epe
zehatz aldakorrekin.

BEKAREN OSAGAIAK

Oinarrizko zenbatekoa, honako hauek jasotzen
dituena:
— Matrikularen prezio publikoa
- Familia-errentari lotutako oinarrizko zenbatekoa
- Egoitzari lotutako oinarrizko zenbatekoa
- Aprobetxamendu akademikoari lotutako
oinarrizko zenbatekoa

Zenbateko osagarri aldakorra, honako hauek jasotzen
dituena:
- lkaskuntza eta eraldaketa digitalari lotutako
zenbateko osagarria
— Hiriarteko joan-etorriei lotutako zenbateko
osagarria

BEKA KOBRATZEKO ESKUBIDEA
GALTZEA ETA BEKA ITZULTZEA

Badira zenbait arrazoi beka ezeztatua izateko:

a) Baimena emateko, eskatzaileak datuak ezkutatu
edo faltsutu izana.

b) Emandako beka beste pertsona fisiko edo
juridiko batzuek emandako beka edo
laguntzekin bateraezina dela egiaztatzea.

c) Bekaren zenbatekoa eman zen helbururako ez
erabiltzea.

d) Ezarritako baldintzaren bat betetzen ez duten
pertsonei eman zaiela edo behar bezala egiaztatu
ez dutela egiaztatzea.

e) Eskatzaileak ezeztatu egin izana bekaren xede
diren ikasketen matrikula.

f) Beka arautzen duen araudian jasotako beste
edozein ez-betetze.

Egiaztatuko da ikasleek beka eman zen helbururako
erabili dutela, eta, horretarako, ohiko edo ezohiko
deialdian matrikulatutako kredituen % 50 gainditu
beharko dute. Zientzien irakaskuntza-adarraren
kasuan, Ingeniaritza eta Arkitekturan salbuespen gisa
gutxieneko %40 gainditu beharko da.

Ehuneko hori kalkulatzeko, ez dira kontuan hartuko
baliozkotutako, aitortutako edo egokitutako kredituak.
Bestela, bekaren osagai guztiak itzuli behar izango
dira, matrikula-osagaia izan ezik.

BEKA EZEZTATUA IZATEKOTAN
AURKEZTU DAITEZKEEN
ERREKURTSOAK

Prozeduraren ebazpenaren aurka, gora jotzeko
errekurtsoa aurkeztu ahal izango zaio Unibertsitate
eta lkerketako sailburuordeari, hilabeteko epean,
ezeztapenaren jakinarazpena egoitza elektronikoko
iragarki-taulan jarri eta hurrengo egunetik aurrera.

Errekurtsoa jartzeko, eskatzaileak beken aplikazioan
sartu beharko du bere ziurtagiri elektronikoarekin, eta
horretarako aurreikusitako formularioa erabili. Halaber,
egokitzat jotzen duen dokumentazio guztia erantsi
beharko dio espediente elektronikoari.

Jakinarazpena soilik elektronikoki egingo da, Euskal
Autonomia Erkidegoko Administrazio Publikoaren
egoitza elektronikoko iragarki-taulan argitaratuta,
https://euskadi.eus/iragarki-taula-elektronikoa/ebazpe
nak webgunean.

Era berean, komunikazio bat bidaliko zaizu Euskal
Autonomia Erkidegoko Administrazio Publikoaren
egoitza elektronikoko «Nire karpeta» atalera:
https://www.euskadi.eus/nire-karpeta/web01-sede/eu
/; ziurtagiri elektronikoaren bidez sartu beharko duzu
bertara. Abisu bat bidaliko da interesdunak jakinarazi
duen gailu elektronikora edo posta elektronikora, eta
jakinaraziko zaio jakinarazpena eskuragarri duela
aipatutako egoitza elektronikoan.

Deialdi honetan araututako prozedura ebazteko eta
jakinarazteko gehieneko epea sei hilabetekoa da,
agindu hau Euskal Herriko Agintaritzaren Aldizkarian
argitaratu eta hurrengo egunetik aurrera. Epe hori
igaro eta jakinarazpenik egin ez bada, eskatzaileek
beka-eskaera ezetsi egin dela ulertu ahal izango dute.

Errekurtso hau aurkeztuz gero beka ezeztatuta izaten
jarraitzen bada, interesdunek aukerako berraztertzeko
errekurtsoa aurkeztu ahal izango diote Hezkuntzako
sailburuari, hilabeteko epean, agindua Euskal Herriko
Agintaritzaren Aldizkarian argitaratu eta hurrengo
egunetik aurrera; bestela, administrazioarekiko
auzi-errekurtsoa aurkeztu ahal izango dute Euskal
Autonomia Erkidegoko Auzitegi Nagusiko
Administrazioarekiko Auzien Salan, bi hilabeteko
epean, agindua EHAAN argitaratu eta hurrengo
egunetik aurrera.

